
	క.	
పొడిచినఁ దడయక పిడికిట

నడిదము బెడిదముగ నెగడ నతఁ డశ్వము న

య్యెడ కడరించినఁ గ్రోధము

వడి మగుడఁగ మగిడెఁ బుడమి వడవడ వడఁకన్.

	ఆ.	
అట్లు దిరిగి చనిన నయ్యేకలమువెంట

హయముఁ దోలుకొనుచు నరిగె నృపుఁడు

పందిరూప మైన పాతాళ కేతువు

నంటనెయిదు కువలయాశ్వు పగిది.

	ఆ.	
తిన్నక్రొవ్వులోన నున్నది నీరుగాఁ

గన్ను లగ్గిమెఱుపుగములు గాఁగ

రొప్పుటుఱుము గాఁగఁ గప్పుచొప్పడఁ బంది

గాలిఁబఱచు మొగులుకరణిఁ బాఱె.

	వ.	
ఇట్లు పాఱిన ఘోరం బగు కాఱడవిలో దూరంబగు నీరంబులం దూఱి.

	క.	
పందివెనువెంటఁ నరుగుచు

ముందట నరలోకపాలముఖ్యుఁడు గనియెన్

మందరముఁ బురందరరిపు

మందిరకందరము నిందుమణిసుందరమున్.

	క.	
కని డగ్గఱునెడ సూకర

మనువుగ గుహ సొచ్చె నంత నచటితిమిర మా

తని దృష్టిఁ గప్పె భయపడి

తనుఁజొచ్చిన వానిఁ గావఁ దగు ననుకరణిన్.

	ఆ.	
ధరణిపాలుఁ డంతఁ దురగంబు నచ్చోటఁ

గట్టి వాలుఁ గేలఁ బట్టికొనుచు

		 ఈ పేజీలో చివరి మార్పు 19 ఆగస్టు 2020న 13:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

